
				এই পাতাটির মুদ্রণ সংশোধন করা প্রয়োজন। 
8S
তিনি মূৰ্ত্তিমান শোক ও মূৰ্ত্তিমান ত্রাসের ন্যায় সহসা পুরযোষিদগণের ভয় ও ক্লেশ বিধান করিয়াছিলেন । ৭২ ৷ -
অনন্তর তিনি যাচকসন্দর্শনস্থানে স্থিত মহারাজ ত্রসেনের সম্মুখে পুত্ররূপধারী দেবতা চরিজন কর্তৃক নীত হইয়া স্থাপিত হইলেন । ৭৩ ৷ তত্ৰত্য জনগণ এতাদৃশ বিষমক্লেশবিহবল জীব দেখিয়া মুখ কুঞ্চিত করিয়া নয়ন মুদিত করিল। ৭৪ ৷
তখন তিনি কম্পবিহবল দক্ষিণবাহু উত্তোলন করিয়া ও ব্যথায় স্মৃলিতাক্ষর হইয়া রাজাকে বলিলেন । ৭৫ ৷
মহারাজ, আপনার মঙ্গল হউক ; আমি মহাপাপী ব্রাহ্মণ ঈদৃশ দুর্দশ প্রাপ্ত হইয়াছি। হে করুণানিধে, আমার প্রতি দৃষ্টিক্ষেপ করুন। ৭৬ ৷ আমি ঘোর বনে ব্যাঘ্রকর্তৃক ভক্ষিত হইয়াছি, কিন্তু এই গুরুতর দুঃখ আমাকে অবশ্যই ভোগ করিতে হইবে বলিয়া এখনও বঁচিয় আছি। ৭৭ ৷
এই বিপৎকালে প্রাণ তীব্রক্লেশ সহ করিয়াও সজ্জন সুহৃদের ন্যায় আমায় ত্যাগ করিতেছেন। ৭৮ ৷
যদি কেহ দেহাৰ্দ্ধ ছেদন করিয়া দান করে, তাহ হইলে আমার জীবন রক্ষা হয়। আকাশ-দেবতা আমায় এই কথা বলিয়াছেন। ৭৯ ৷ হে করুণানিধে, ইহ জগতে কে নিজ জীবন দান করে ? লোকে প্রায়শই নিজস্বখান্বেষী ও পরার্থবিমুখ হইয়া থাকে। ৮০ ৷
আপনি সৰ্ব্বদাই সকল বস্তু দান করিয়া থাকেন ও আপনি দীনজনের পরম বন্ধু, এমন কি দেহদানেও আপনি কাতর নহেন ; একারণ আপনার শরণাগত হইয়াছি । ৮১ ৷
ইহ জগতে একমাত্র আপনিই সুকৃতপাদপস্বরূপ উদ্ভূত হইয়া ছেন ; যেহেতু আপনার দান অকপট ও সমাদরযুক্ত। এইরূপ नीन्द्रिं यल् झ्झ ।। ५२ ।। *

